
Finantza eta Aurrekontu

[ 3 Zuzendaritza

Arabako Faru ﬂ.ldunglia Direccién de Finanzas y
Diputacion Foral de Alava Presupuestos

>

Kontabilitate Zerbitzua
Servicio de Contabilidad

V.1.4.- Beste egoera batzuk / Otros estados

I om Finantza eta Aurrekontu

}EH'H > . Zuzendaritza
==a Arabake Faru Aldundia Direccion de Finanzas y
Diputacion Foral de Alava Presupuestos
>

Kontabilitate Zerbitzua
Servicio de Contabilidad

V.2.- ARABAKO KALKULU GUNEA A.B/
CENTRO DE CALCULO DE ALAVA.

ARABAKO KALKULUGUNEA SA
URTEKO KONTUEN MEMORIA - 2022ko EKITALDIA

1. OHARRA. IZAERA ETA JARDUERA NAGUSIAK

Arabako Kalkulugunea SA (sozietatea, aurrerantzean) foru sozietate publiko gisa eratu zen 1989ko uztailaren 26ko es-
kritura baten bidez. Hala, Arabako Foru Aldundiko Foru Gobernu Kontseiluak urte bereko martxoaren 14ko bilkuran
onetsitako 509. zenbakiko Foru Dekretuan ezarritakoa bete zen.

Hau da sozietatearen helbidea: Probintzia plaza z.g., 01001 Gasteiz, Araba.

Sozietatea 15/87 Foru Arauan, uztailaren 2ko 1/2010 Legegintzako Errege Dekretuaren bidez onartutako Kapital Sozie-
tateen Legean eta beste lege-xedapen osagarri batzuetan garatutako xedapenen arabera arautzen da.

Sozietatearen iraupena mugagabea da eta haren xedea eta jarduera nagusia informatikako ustiapen eta garapenarekin
zerikusia duten zerbitzuak ematea da, baita zerbitzari, erabiltzaile edo txartel euskarrien ziurtapena eta elektronika,
informatika eta telematikako bide eta tekniken bidezko komunikazioen segurtasuna, balioa eta eraginkortasuna berma-
tzera zuzendutako zerbitzuak ere. Fakturazioa Arabako Foru Aldundiari —akziodun bakarra— eta Arabako Lurralde Histo-
rikoko beste erakunde publiko batzuei egiten zaie batik bat (11. oharra).

Sozietateak bere eragiketetan erabiltzen duen diru funtzionala euroa da.

2. OHARRA. AURKEZPEN OINARRIAK

2.1. Irudi zehatza

Indarreko legeria betez, Sozietatearen administratzaileek 2022ko ekitaldiko urteko kontuak egin dituzte, Sozietatearen
2022ko abenduaren 31ko kontabilitate erregistroetan oinarrituta. Kontu horietan, Kontabilitateko Plan Orokorra ones-
ten duen 1514/2007 Errege Dekretuak eta kontabilitate arloan indarra duten gainerako lege xedapenek ezarritako kon-
tabilitate printzipioak eta balioespen irizpideak erabili dira, eta, beraz, ondarearen, finantza egoeraren, sozietatearen
emaitzen, ondare garbian izandako aldaketen eta ekitaldian izandako eskudiru fluxuen irudi zehatza azaltzen dute. Gai-
nera, aurkezpena egiteko, 8/2014 Foru Dekretuak onetsi duen eredua hartu da kontuan.

Irudi zehatza erakuste aldera kontabilitate arloko lege xedapenak ez aplikatzeko arrazoi berezirik ez dago.

Sozietatearen administratzaileek uste dute 2022ko ekitaldiko kontuak aldaketa handirik egin gabe onetsiko dituela Ara-
bako Foru Aldundiko Foru Gobernu Kontseiluak. Izan ere, Diputatuen Kontseiluak dauka Akziodunen Batzar Nagusia
eratzeko eskumena eta berak hartu ditu haren eskumenak, Arabako Lurralde Historikoko 15/1987 Foru Arauaren 18.
artikuluan ezarritakoarekin bat etorriz. Foru Gobernu Kontseiluak 2022ko maiatzaren 17an egindako bilkuran onetsi
zituen 2021ko ekitaldiko kontuak.

2.2. Balorazioaren alderdi kritikoak eta ziurgabetasunaren zenbatespena

Funtzionamenduan dagoen enpresaren printzipioa betez egin ditu sozietateak 2022ko urteko kontuak; izan ere, ez da
egon hurrengo ekitaldiko aktiboen edo pasiboen balioan aldaketa esanguratsurik eragingo duen arrisku garrantzitsurik.

Erantsitako urteko kontuetan Sozietatearen zuzendaritzak egindako zenbatespenak erabili dira, batzuetan, bertan erre-

gistratuta agertzen diren aktibo, pasibo, sarrera, gastu eta konpromisoetako batzuk kalkulatzeko. Nagusiki, hauen gai-
nekoak dira zenbatespen horiek:

0 Aktibo materialen eta ukiezinen bizitza baliagarria (5. oharra eta 6. oharra)
0 Enpresa elkartuetako partaidetzen balioaren narriadura (7. oharra)
6 Emandako dirulaguntzen aplikazioa (12. oharra)

Zenbatespen hauek aztertutako gaien inguruan zegoen informaziorik onena baliatuz egin ziren, urteko kontu hauek
formulatzeko garaian; hala ere, baliteke etorkizuneko balizko gertakizunek horiek aldatu beharra ekartzea (gorantz edo
beherantz) hurrengo ekitaldietan. Era prospektiboan egingo litzateke hori, onartuz zenbatespena aldatzearen eraginak
etorkizuneko dagozkien galera-irabazien kontuetan.

2.3. Informazioa alderatzea

Merkataritzako Kodearen 35.6 artikuluan xedatutako betebeharraren ondorioetarako eta berdintasun printzipioa eta
alderagarritasun baldintza aplikatzearen ondorioetarako, administratzaileek, balantzearen, galera-irabazien kontuaren,
ondare garbian izandako aldaketen egoeraren, eskudiru fluxuen egoeraren eta urteko kontuei buruzko memoriaren
partida bakoitzarekin, 2022ko ekitaldiko kopuruez gain, 2021ekoak aurkeztuko dituzte, alderatzeko. Bi ekitaldietako
partidak alderatu egin daitezke.

Enpresa legez behartuta dago 2022ko eta 2021eko ekitaldietako urteko kontuen auditoria egitera. Bi ekitaldietako ur-
teko kontuei auditoria egin zaie.

2.4. Partidak multzokatzea

Urteko kontuek ez dute partida multzokaturik balantzean, galera-irabazien kontuan, ondare garbiaren aldaketen egoera
orrian edo eskudiruaren fluxuen egoera orrian.

2.5 Partida batean baino gehiagotan jasotako elementuak

Ez dira aurkeztu balantzeko partida bitan edo gehiagotan erregistratutako ondare elementuak.

2.6. Aldaketak kontabilitate irizpideetan

2022ko ekitaldian ez da aldaketa nabarmenik gertatu kontabilitate-irizpideetan, 2021eko ekitaldian aplikatutakoekin
alderatuta.

2.7. Hutsen zuzenketa

Erantsitako urteko kontuak egitean, ez da akats esanguratsurik antzeman, 2021eko ekitaldiko urteko kontuetan sartu-
tako zenbatekoak berriz adieraztea eragin duenik.

2.8. Garrantzi erlatiboa

Finantza egoeren edo beste gai batzuen gaineko partiden memoria honetan banakatu beharreko informazioa zehaz-
tean, Sozietateak 2022ko ekitaldiko urteko kontuei lotutako garrantzi erlatiboa hartu du kontuan, Kontabilitateko Plan
Orokorraren kontzeptu esparruaren arabera.

3. OHARRA. EMAITZEN APLIKAZIOA

Honako hau da Sozietateko Administrazio Kontseiluak egin duen eta Akziodunen Batzar Nagusiak onetsi beharko duen
2022ko ekitaldiko emaitzaren aplikazioaren proposamena (eurotan):

2022ko eki-
taldia

Banaketa oinarria

- Ekitaldiko galerak eta irabaziak 162.501,21
Banaketa

- Legezko erreserba 16.250,12
- Enpresen kapitalizazioa sustatzeko erreserba 140.000,00
- Borondatezko erreserbak 6.251,09

4. OHARRA: ERREGISTRO ETA BALORAZIO ARAUAK

Hona hemen sozietatearen urteko kontuak egiteko aplikatu diren kontabilitate irizpide eta arau esanguratsuenak:

4.1. Ibilgetu ukiezina

Ibilgetu ukiezina, zeina informatika aplikazioak eskuratzeari dagokion, eskuratze kostuan balioesten da, eta bere amor-
tizazio metatutik garbi aurkezten da. Amortizazio hori % 20ko amortizazio koefizientea aplikatuz kalkulatzen da. Koefi-
ziente hori ustez sarrerak lortzeko behar den bizitza baliagarriaren baliokidea da. Guztiz amortizatuta dago.

Sozietateak erabiltzen dituen aplikazio informatiko gehienak Arabako Foru Aldundiarenak dira.

4.2. Ibilgetu materiala

Ibilgetu materiala kostuko balioaren arabera aurkezten da, dagozkion amortizazio metatuak kenduta.

Ibilgetuaren zati bat sozietatea eratu zenean Arabako Foru Aldundiak ekarritako ondasunen zenbatekoari dagokio, bi-
dezko amortizazioak kenduta. Ondasun horien balioa bat dator Arabako Kalkulu eta Informazio Lanketarako Gunearen
Partzuergoaren finantza egoeraren orrietan ekarpena egin zen egunean erregistratuta zegoen kontabilitateko balio gar-
biarekin.

Ibilgetu materialeko elementuen amortizazioa abian jartzeko eskuragarri daudenetik egiten da, hain zuzen, modu line-
alean balioetsitako bizitza erabilgarrian zehar. Hala, hondar balioa hutsa izango dela zenbatesten da, balioetsitako bizi-
tza erabilgarriaren ondorengo urteen arabera:

Bizitza baliaga-
rriaren urteak

Instalazio teknikoak 5
Makineria 7
Beste instalazio batzuk 10
Altzariak eta tresnak 7

Ibilgetu materialak mantentzeko eta konpontzeko gastuak, ibilgetu horiek hobetzen edo beren bizitza baliagarria luza-
tzen ez badute, galera eta irabazien kontuan kargatzen dira sortzen diren unean.

Sozietateak zerbitzuak emateko erabiltzen dituen ondasunen zati handi bat Arabako Foru Aldundiarena da.

4.3. Finantza tresnak

Sozietateak finantza tresnen kapituluan finantza-aktiborako eta, aldi berean, finantza-pasiborako edo beste enpresa
bateko ondare baliabiderako bidea ematen duten kontratuak erregistratuta ditu. Beraz, arau hau finantza-tresna hauei
aplikatuko zaie:

a) Finantza-aktiboak:

0 Eskudirua eta bestelako aktibo likido baliokideak.

0 Kredituak, merkataritza eragiketengatik: bezeroak eta askotariko zordunak.

0 Hirugarrenei emandako kredituak: hala nola emandako finantza-maileguak eta -kredituak, aktibo ez-korrienteen sal-
mentatik sortutakoak barne;

O Beste enpresa batzuen ondare tresna eskuratuak: akzioak, inbertsio kolektiboko erakundeetako partaidetzak eta
bestelako ondare tresnak;

0 Bestelako finantza-aktiboak: hala nola kreditu-erakundeetako gordailuak, langileei emandako aurrerakinak eta kre-
dituak, eratutako fidantzak eta gordailuak, kobratzeko dibidenduak eta ondare tresnen gainean eskatutako ordain-
ketak.

b) Finantza-pasiboak

6 Zordunketak, merkataritza eragiketengatik: hornitzaileak eta askotariko hartzekodunak.

6 Zorrak kreditu erakundeekin

0 Ezaugarri bereziak dituzten zorrak, eta

0 Beste finantza-pasibo batzuk: hirugarrenekiko zorrak, hala nola kreditu erakunde ez diren pertsonengandik edo en-
presetatik jasotako finantza mailegu eta kredituak, aktibo ez-korronteen erosketan sortutakoak barne, jasotako fi-
dantza eta gordailuak eta hirugarrenek partaidetzen gainean eskatutako ordainketak.

c) Ondare propioko tresnak: funts propioen barruan sartzen diren finantza tresna guztiak, hala nola jaulkitako akzio
arruntak edo kapital sozialeko partaidetzak.

4.3.1 Epe luzeko eta laburreko finantza inbertsioak

a) Kostu amortizatuko finantza-aktiboak

Finantza-aktibo bat kategoria horretan sartzen da, baita merkatu antolatu batean negoziatzeko onartuta dagoenean
ere, baldin eta enpresak inbertsioari eusten badio kontratua gauzatzearen ondoriozko diru-fluxuak jasotzeko helburua-
rekin, eta finantza-aktiboen kontratu baldintzek diru fluxuak eragiten badituzte zehaztutako datetan, eta fluxu horiek
printzipalaren kobrantzak eta interesak baino ez badira ordaintzeke dagoen printzipalaren zenbatekoaren gainean. Kon-
tratuetako diru fluxuak, printzipalaren eta interesaren kobrantzak baino ez badira, ohiko maileguaren edo mailegu
arruntaren izaera duen akordio bati datxezkio, hargatik eragotzi gabe eragiketa zero interes tasan edo merkatutik be-
herako interes tasan adostea. Oro har, kategoria honetan sartzen dira merkataritza eragiketengatiko kredituak (enpre-
saren trafiko eragiketengatik ondasunak saltzean eta zerbitzuak ematean sortzen diren finantza-aktiboak, kobrantza
geroratuarekin), eta merkataritzakoak ez diren eragiketa kredituak (ez dira ondare tresnak edo eratorriak, ez dira jato-
rri komertzialekoak, eta horien kobrantzek zenbateko zehazta edo zehaztu daitekeen zenbatekoa dute eta enpresak
emandako mailegu edo kreditu eragiketetatik datoz).

Hau da, kategoria horren barruan egongo lirateke kobratu beharreko maileguak eta kontuak, bai eta zorra adierazten
duten balioak ere, mugaeguna finkatuta dutenak, zenbateko zehatz edo zehazteko moduko kobrantzak, merkatu aktibo
batean negoziatzen direnak eta sozietateak mugaegunera arte gordetzeko asmoa eta ahala dituenak.

-Hasierako balorazioa: Hasieran arrazoizko balioaren arabera baloratzen dira, zuzenean egotz dakizkiekeen transakzio
kostuak gehituta. Hala eta guztiz ere, balio nominalaren arabera baloratzen dira honako hauek, eskudiru fluxuak ez
eguneratzearen ondorioa esanguratsua ez bada: urtebetetik gorako epemuga ez duten eta kontratuko interes tasa adi-
erazirik ez daukaten merkataritza eragiketengatiko kredituak nahiz, kasuan kasu, langileentzako kredituak, kobratu be-
harreko dibidenduak eta ondare tresnen gainean eskatutako ordainketak, haien zenbatekoa epe laburrean jasotzea es-
pero bada.

- Geroko balorazioa: kostu amortizatuan egiten da eta sortutako interesak galdu-irabazien kontuan kontabilizatzen dira,
interes tasa efektiboaren metodoa aplikatuz. Hala ere, urtebete edo gutxiagoko epemuga duten kredituak, aurreko pa-
ragrafoan xedatutakoari jarraituz, hasieran balio nominalaren arabera baloratzen badira, zenbateko horrekin baloratuta
jarraituko dute, narriadurarik izan ezean. Finantza-aktibo baten kontratuzko diru fluxuak jaulkitzailearen finantza zailta-
sunen ondorioz aldatzen direnean, enpresak balio narriaduragatiko galera kontabilizatu behar den ala ez aztertuko du.

-Narriadura: Sozietateak dagozkion narriadurak erregistratzen ditu honako hauen artean dagoen aldeagatik: kobratu
beharreko kontuetatik berreskuratu beharreko zenbatekoaren eta haiek erregistratzeko erabilitako kontabilitate balio-
aren artean. Ekitaldi itxieran behintzat, egin beharreko balio zuzenketak egiten dira, objektiboki ikusten bada kategoria
honetan sartutako finantza-aktibo baten balioa, edo antzeko arrisku ezaugarriak dituzten finantza-aktiboen multzo ba-
tena, narriatu egin dela hasierako kontabilizazioaren ostean gertatutako gertaera baten edo gehiagoren ondorioz, eta
horrek etorkizuneko diru fluxu zenbatetsiak murriztea edo atzeratzea eragiten badu, beharbada zordunaren kaudimen-
gabeziagatik.

Finantza-aktibo hauen balio narriaduragatiko galera da kontabilitate balioaren eta etorkizuneko diru fluxuen balio egu-
neratuaren arteko diferentzia, azken horiek hasierako kontabilizazioan kalkulatutako interes tasa efektiboaren arabera
deskontatuta; fluxu horien artean egongo dira, hala badagokio, sortzen diren berme erreal eta pertsonaletatik eratorri-
takoak.

Narriaduragatik egindako balio zuzenketak eta itzulketak, azken hori geroko gertaerengatik galera horren zenbatekoa
gutxitzen denean, gastu edo diru sarrera gisa kontabilizatzen dira, hurrenez hurren, galera-irabazien kontuan. Narriadu-
raren itzulketaren muga itzulketa-datan aktiboak izango lukeen kontabilitate balioa izango da, balio narriadura erregis-
tratuta egon ezean.

b)Kostuko finantza-aktiboak

Kategoria horren barruan sartzen dira, besteak beste, taldeko enpresen, talde anitzeko enpresen eta enpresa elkartuen
ondarean egindako inbertsioak, bai eta ondare tresnetan egindako gainerako inbertsioak ere, baldin eta haien arra-
zoizko balioa ezin bada zehaztu tresna berdin-berdin baterako merkatu aktibo batean kotizatutako prezio bati errefe-
rentzia eginez, edo ezin bada haren zenbatespen fidagarririk lortu.

Kategoria honetan sartuko dira, halaber, interes kontingenteak dituzten partaidetza maileguak eta hasieran galdu-ira-
bazien kontuan aldaketak eginez arrazoizko balio zorroan sailkatu beharreko beste edozein finantza-aktibo, arrazoizko
balioaren estimazio fidagarria lortu ezin denean.

-Hasierako balorazioa: Kostuan baloratzen dira (emandako kontraprestazioaren arrazoizko balioa gehi zuzenean aplika-
garri zaizkien transakzio kostuak).

-Ondorengo balorazioa: Kategoria honetan sartutako ondare tresnak kostuaren arabera balioesten dira, narriaduragatik
egindako balio zuzenketen zenbateko metatua kenduta, halakori dagoenean.

-Narriadura: Ekitaldia ixtean behintzat, egin behar diren balioespen zuzenketak egiten dira, baldin eta inbertsioen kon-
tabilitate balioa berreskuragarria ez den ebidentzia objektiboa badago. Sozietateak dagozkion narriaduren zenbatekoak
erregistratzen ditu, hain zuzen, kontabilitate balioaren eta zenbateko berreskuragarriaren artean dauden aldeak. Zen-
bateko berreskuragarritzat hartu behar dugu arrazoizko balioaren (ken salmenta kostuak) eta inbertsiotik eratorritako
etorkizuneko diru-fluxuen balio eguneratuaren arteko aldearen arteko zenbatekorik handiena. Ondare tresnen kasuan,
fluxu horiek kalkulatzen dira, bai partaidetzapeko enpresak dibidenduak banatzearen ondorioz eta enpresa horretan
egindako inbertsioa besterentzearen edo kontuetan baja ematearen ondorioz jasotzea espero direnak zenbatetsiz, bai
partaidetzapeko enpresak, dela ohiko jarduerengatik, dela besterentzeagatik edo kontuetan baja emateagatik, sortzea
espero diren diru fluxuetan duen partaidetza kalkulatuz.

Ondare tresnetan egindako inbertsioen zenbateko berreskuragarriaren ebidentzia hoberik ezean, aktibo mota horren
narriaduragatiko galeraren zenbatespena partaidetzapeko erakundearen ondare garbiaren eta zerga eraginaren

